ՀԻՄՆԱՎՈՐՈՒՄ

«ԳՈՒՅՔ ՀԵՏ ՎԵՐՑՆԵԼՈՒ, ԱՄՐԱՑՆԵԼՈՒ ԵՎ ՆՎԻՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

Վարչապետի աշխատակազմը անհատույց անժամկետ օգտագործման իրավունքով մի շարք մարմինների է հանձնել աշխատակազմի հաշվեկշռում հաշվառված գույքը /համակարգչային սարքավորումներ և գրասենյակային գույք/: Գույքի հաշվառման և նպատակային օգտագործումն ապահովելու համար՝ ՀՀ կառավարության որոշման նախագծով առաջարկվում է վերոնշյալ գույքը հետ վերցնել վարչապետի աշխատակազմից և ամրացնել հետևյալ մարմիններին՝ ՀՀ նախագահի աշխատակազմ, ՀՀ Արդարադատության նախարարություն, ՀՀ պաշտպանության նախարարություն, ՀՀ Էկոնոմիկայի նախարարություն, ՀՀ արտաքին գործերի նախարարություն,  ՀՀ բարձր տեխնոլոգիական արդյունաբերության նախարարություն, ՀՀ կրթության, գիտության, մշակույթի և սպորտի  նախարարություն,  ՀՀ շրջակա միջավայրի  նախարարություն, ՀՀ ներքին գործերի նախարարություն, ՀՀ առողջապահության նախարարություն, ՀՀ տարածքային կառավարման և ենթակառուցվածքների նախարարություն,  ՀՀ աշխատանքի եւ սոցիալական հարցերի նախարարություն, ՀՀ Ֆինանսների  նախարարություն, ՀՀ Պետական եկամուտների կոմիտե, ՀՀ քաղաքաշինության կոմիտե,   ՀՀ Կադաստրի կոմիտե, ՀՀ պետական գույքի կառավարման կոմիտե, ՀՀ մրցակցության և սպառողների շահերի պաշտպանության հանձնաժողով,  ՀՀ կենտրոնական բանկ, ՀՀ Արագածոտնի մարզպետարան, ՀՀ Արարատի մարզպետարան, ՀՀ Արմավիրի մարզպետարան, ՀՀ Գեղարքունիքի մարզպետարան, ՀՀ Լոռու մարզպետարան, ՀՀ Կոտայքի մարզպետարան, ՀՀ Շիրակի մարզպետարան, ՀՀ Սյունիքի մարզպետարան, ՀՀ Վայոց Ձորի մարզպետարան, ՀՀ Տավուշի մարզպետարան, ՀՀ հաշվեքննիչ պալատ, ՀՀ հանրային ծառայությունները կարգավորող հանձնաժողով, ՀՀ շուկայի վերահսկողության տեսչական մարմին և ՀՀ սննդի անվտանգության տեսչական մարմին /համաձայն համապատասխան հավելվածի/:
[bookmark: _GoBack]Ինչպես նաև առաջարկվում է ՀՀ Վարչապետի աշխատակազմի հաշվեկշռում հաշվառված գույքը նվիրել «Սպասարկում» ՊՈԱԿ-ին, «Հանրային կապերի և տեղեկատվության կենտրոն» ՊՈԱԿ-ին, «Կառավարական առանձնատների տնտեսություն» ՊՈԱԿ-ին, Երևան համայնքին և «Կարեն Դեմիրճյանի անվան մարզահամերգային համալիր» ՓԲԸ-ին /համաձայն հավելվածների/:
 «Գույք հետ վերցնելու, ամրացնելու և նվիրելու մասին» ՀՀ կառավարության որոշման նախագծի ընդունումը Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում չի առաջացնի:
   	Նախագծի մշակման գործընթացում ներգրավված ինստիտուտները․
Նախագիծը մշակվել է վարչապետի աշխատակազմի կողմից։
 Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Սույն նախագիծը բխում է ՀՀ կառավարության 18.08.2021թ. թիվ 1363-Ա որոշմամբ հաստատված՝ ՀՀ կառավարության 2021-2026 թվականների ծրագրի (այսուհետ՝ Ծրագիր) պահանջներից։ Ծրագրի 6.7 կետով հաստատվել է «Պետական գույքի արդյունավետ կառավարում» բաժինը, որի համաձայն սահմանվել են գույքի արդյունավետ կառավարման, արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։



